
le Pere dift 12 deflus que nous en auions des affeu-
rances indubitables, que nous le tenions par reuela-
tion diuine; que le S. Efprit auoit luy-mefme dicté
ces veritez a des perfonnages, & a nos [34] Anceftres
qui nous les ont laiffées par efcrit, que nous en con-
feruions encor precieufement les liures: mais noftre
hiftoire ira trop loin {i ie ne trenche ces difcours.

Le lendemain matin qui fut le 4. de Septembre le
prifonnier confirma encor la volté qu'il auoit de mou-
rir Chreftien, & fon defir d’aller au Ciel; & mefme
il promit au Pere qu’il fe founiendroit dans les tour-
més de dire Iefus taitenr, Iefus ayez piti€é de moy:
on attédoit encor le Capitaine Saoiiadaoiiafcoiiay qui
eftoit allé en traitte, pour arrefter le iour & le lieu
de fon fupplice, car ce captif eftoit tout a fait en fa
difpofition; il arriua vn peu apres, & dés leur pre-
miere entreueu& noftre Iofeph au lieu de fe troubler
dans la crainte & 1’apprehenfion de la mort prochaine
& d’vne telle mort; luy dit en noftre prefence que le
Pere 1’auoit baptifé, haiatachondi, il vfa de ce terme
tefmoignant en eftre bien aife: le Pere le confola en-
cor, luy difant que les tourmens qu'il alloit fouffrir
feroient de peu de durée, mais que les contentemens
qui 'attendoient dans le Ciel n’auroient point d’autre
terme que 1’Eternité.

Saoiiandaoiiafcoiiay luy fit bon vifage & le traicta
auec vne douceur incroyable, voicy le sémaire du
difcours qu’il luy fit: Mon [35] neueu il faut
que tu fcache qu'a la premiere nouuelle que ie
receus que tu eftois en ma difpofition, ie fus
merueilleufement ioyeux, m’imaginant que celuy que
i’ay perdu en guerre eftoit come refufcité & retour-
noit en fon pais, ie pris en mefme téps refolution de



